
“NEGARA RAHMAH UMMAH SEJAHTERA”
(SEMPENA SAMBUTAN KEMERDEKAAN KE 62)
(30 OGOS 2019 /29 ZULHIJJAH 1440)

SIDANG JUMAAT YANG DI RAHMATI ALLAH SWT,

Pada hari Jumaat yang mulia ini, saya berpesan kepada diri saya dan kepada
sidang Jumaat sekalian, marilah kita meningkatkan ketakwaan kepada Allah e
dengan bersungguh-sungguh melaksanakan segala perintah-Nya dan meninggalkan
segala larangan-Nya dan hendaklah kita sentiasa bersyukur diatas segala nikmat

yang Allah 45 kurniakan.

SIDANG JUMAAT YANG DI RAHMATI ALLAH SWT,
Salah satu rahmat yang diberikan Allah SWT kepada Kkita adalah
nikmat kemerdekaan. Sempena dengan sambutan Hari Kemerdekaan Malaysia



kali yang ke 62 ini khatib ingin mengajak sidang jemaah untuk menghayati
khutbah bertajuk: “ NEGARA RAHMAH UMMAH SEJAHTERA ”.

SIDANG JUMAAT YANG DI RAHMATI ALLAH SWT,

Secara umumnya kemerdekaan adalah kebebasan daripada cengkaman
penjajah dalam semua aspek sama ada secara fizikal ataupun pemikiran. Kita amat
bersyukur kerana negara kita telah mencapai kemerdekaan selama 62 tahun.
Namun kita hendaklah bermuhasabah diri dengan menjadikan sambutan hari
kemerdekaan negara setiap tahun sebagai titik tolak untuk menilai apa yang telah
kita lakukan bagi mengisi dan memberi makna yang jelas kepada nikmat
kemerdekaan. Persoalannya, sejauh manakah perancangan yang kita lakukan
bagi memperkukuhkan pembinaan sebuah negara RAHMAH, Negara yang
masyarakatnya hidup dalam keadaan ramah,aman,harmoni,mesra dan
hormat menghormati yang akhirnya menatijahkan masyarakat yang aman
sejahtera. Pastinya masih banyak peranan yang boleh kita berikan bersama-sama
bagi terus membina negara yang cemerlang dan memberi makna jelas kepada

kemerdekaan negara dan rakyat. Firman Allah SWT dalam Surah Saba’ :ayat 15.

) ,
s 4 F

e @y, LR wy 21
r“-.“.'."—;:" Dl ot Ao J/.:_..»'I

5.}1?5} s 2 A, = aﬂdul,_, . 1f¢/ “—;}/,, e e fg/,,_.,.
zd 'I_}J,i;ﬂ) ’J‘_/ﬁjjhﬂl}gqh-jjewd’}g;& m_\;r._@:g‘.ﬂL’;Mu WA
}}%1‘: 2/,}2‘/‘_/ 3w

25E Cyy Ak B

Maksudnya: “Demi sesungguhnya bagi penduduk negeri Saba, satu tanda (yang
membuktikan kemurahan Allah) yang terdapat di tempat tinggal mereka, iaitu dua
kumpulan kebun (yang luas lagi subur), yang terletak di sebelah kanan dan
sebelah kiri (kariah mereka). (Lalu dikatakan kepada mereka): Makanlah dari
rezeki pemberian Tuhan kamu dan bersyukurlah kepada-Nya (negeri kamu ini
adalah) negeri yang baik (aman dan makmur)dan (Tuhan kamu adalah) Tuhan
yang Maha Pengampun! ”. (Surah Saba’:15).



SIDANG JUMAAT YANG DI RAHMATI ALLAH SWT,

Suatu ungkapan yang menggambarkan kemerdekaan jiwa yang dimiliki

oleh seorang muslim telah diucapkan oleh sahabat Nabi 5 bernama Rab’i bin

‘Amir (A (220) *A%%@ ketika ditanyakan tujuan kehadirannya ke bumi Parsi.
Sebuah kisah yang mashyur, pertemuan bersejarah Rab’i bin ‘Amir % dengan
panglima tentera Parsi bernama Rustum telah membawa sebuah slogan
kemerdekaan serta kebebasan yang sebenar menurut Islam. Beliau menyatakan
“Allah 4 telah mengutuskan kami untuk membebaskan manusia daripada
pengabdian sesama manusia kepada pengabdian hanya kepada Allah semata-
mata, daripada kezaliman agama-agama kepada keadilan Islam, daripada
kesempitan dunia kepada keluasan dunia dan akhirat”. Beliau tidak merasa
rendah di hadapan para pemuja harta, juga tidak merasa hina berhadapan dengan

para penguasa, kerana memiliki jiwa merdeka berdasarkan tarbiyah Islam.
SIDANG JUMAAT YANG DI RAHMATI ALLAH SWT,

Menyelusuri surah al kahfi kita dapat memahami makna kemerdekaan dalam
erti kata sebenar, beberapa kisah yang dinyatakan dalam surah ini mengambarkan
kepada kita tentang erti merdeka.

Pertama :Kisah Ashabul Kahfi mengambarkan kemerdekaan bermaksud
bebas daripada keruntuhan akhlak dan kemurkaan Allah M Lantaran itu, Islam
datang menyelamatkan tamadun manusia daripada sistem perhambaan, sama ada
perhambaan sesama manusia ataupun perhambaan terhadap hawa nafsu yang
diselaputi oleh syirik, kekufuran, kemungkaran dan kemaksiatan. Kisah tujuh

pemuda yang menyelamatkan diri mereka dari raja yang zalim dan tetap



berpegang teguh dengan agidah yang benar menjauhkan diri dari kekufuran itulah
kemerdekaan iaitu memerdekakan diri dari kesesatan kepada cahaya keimanan
Kedua: Kemerdekaan menurut Islam sebagai al-Salam (kesejahteraan,
kedamaian dan keamanan), Bagaimana hebatnya zulgarnain memerintah Negara
dengan penuh bijaksana membawa rahmah kepada rakyatnya. Kisah yang
berbicara tentang raja mulia yang menguasai ilmu dan kekuatan, la mengelilingi
dunia ini dan menebarkan kebaikan di muka bumi. la mampu membendung
kejahatan Ya'juj dan Ma'juj dengan mendirikan tembok kukuh. Kisah ini
mengabarkan ujian kekuasaan. Sehingga tidak sewenang-wenang berbuat aniaya
dan membuat kerusakan di muka bumi. Pemerintahan yang mengambarkan
penguasa yang tidak terfitnah dengan kekuasaan dan kekuatannya. la gunakan
Anugerah Allah tersebut untuk mencari akhirat dengan membuat kebaikan di
muka bumi dan menolong manusia lemah sehingga  wujudlah

kesejahteraan,keselamatan, kedamaian dan keamanan.

Ketiga :Kisah pemilik kebun. la lupa dengan pemberi nikmat. Sehingga
melampaui batas. la tidak bersyukur lalu Allah menghancurkan segala nikmat
tersebut sekelip mata, sehingga dia berada dalam penyesalan. Kisah ini

menerangkan tentang bahaya fitnah dunia berupa harta dan anak.

“Sesungguhnya Kami telah menjadikan apa yang ada di bumi sebagai
perhiasan baginya, agar Kami menguji mereka siapakah di antara mereka yang
terbaik perbuatannya.” (QS. Al-Kahfi: 7)

Kemerdekaan sebenar ialah kita mampu menyelamatkan diri dari penyakit wahan
jaitu <igal) Aa) S g Liall qaa

Seorang sahabat bertanya: ‘Ya Rasulullah, apa penyakit al wahan itu?.’

Rasulullah g menjawab: ‘Al Wahan adalah penyakit cinta dunia dan takut
mati’ (HR. Abu Dawud).

SIDANG JUMAAT YANG DI RAHMATI ALLAH SWT,

Selain itu, kemerdekaan bukan bermakna kita bebas melakukan apa sahaja
dalam hidup ini. Pengisian kemerdekaan hendaklah dilaksanakan mengikut acuan
yang sebenar ke arah perpaduan, ukhuwwah dan kasih sayang. Rasulullah %%
apabila berhijrah ke Madinah telah mempersaudarakan antara golongan Muhajirin
dan Ansar di Madinah. Pada masa yang sama juga Rasulullah *: dengan
bijaksananya turut mengadakan perjanjian kerjasama antara orang Islam dan bukan

Islam.

Bertitik tolak dari sinilah gagasan Rahmatan Lil Alamin yang berteraskan
maqgasid al-Syariah dan model malaysia diimplimentasikan sebagai satu
gagasan baru kerajaan dalam mengurus tadbir negara menuju Negara
Rahmah, Dalam gagasan ini hubungan sesama manusia dengan tujuan saling
memahami dan menghormati antara satu sama lain di beri perhatian dan
penekanan. Penciptaan manusia dengan Kriteria dan watak yang berbeza dan terdiri
daripada pelbagai bangsa dan keturunan sudah tentulah berbeza dari segi cara
hidup, adat dan budaya serta amalan keagamaan.

Oleh itu, bagi memastikan kemerdekaan dapat dikecapi selama-lamanya
kepelbagaian ini hendaklah dilangsungkan di negara kita dengan murni dan penuh
toleransi, maka kita perlulah saling memahami kehendak dan kewajipan masing-
masing. Allah SWT memerintahkan kita untuk bersatu dan saling kenal mengenal
antara satu sama lain. Allah SWT sebagaimana firman-Nya dalam Surat Al-
Hujurat Ayat 13

Maksudnya: Hai manusia, sesungguhnya Kami menciptakan kamu dari seorang
laki-laki dan seorang perempuan dan menjadikan kamu berbangsa-bangsa dan
bersuku-suku supaya kamu saling kenal-mengenal. Sesungguhnya orang yang
paling mulia di antara kamu di sisi Allah ialah orang yang paling takwa di antara

kamu. Sesungguhnya Allah Maha Mengetahui lagi Maha Mengenal.

SIDANG JUMAAT YANG DIRAHMATI ALLAH,

Pendekatan yang dibawa oleh Nabi Muhammad SAW yang unik bagi mewujudkan
kesatuan ummah dengan menyeru umat Islam mengukuhkan perpaduan dan
persefahaman antara satu sama lain. Rasulullah SAW telah menunjukkan contoh
dan cara menunaikan kewajipan terhadap agama, masyarakat dan negara dengan
memperkukuhkan persefahaman dan perpaduan penduduk Madinah yang terdiri
daripada pelbagai kaum, bangsa, agama dan keturunan yang termeterai melalui
Piagam Madinah. Abu Sufian RA ketika diutus Rasulullah SAW ke Parsi, telah
mengadap Raja Herculis. Herculis bertanya kepada Abu Sufian apa yang
diperintahkan oleh Nabi SAW, Abu Sufian menyatakan: “Sembahlah Allah Yang
Maha Esa, jangan mensyirikkan Tuhan, Islam adalah agama Tuhan, menyuruh
kami melaksanakan solat, bersifat jujur, meninggalkan perbuatan buruk dan

menyambung silaturrahim. (Muttafaqun alaih).

Berdasarkan penjelasan Abu Sufian RA kepada pemimpin bukan Islam

tersebut jelas bahawa amalan saling memahami dan menghormati adalah dasar



penting yang berperanan untuk menangani isu kemasyarakatan dalam sesebuah

negara.
SIDANG JUMAAT YANG DIRAHMATI ALLAH,

Kemerdekaan ialah suatu nikmat dan usaha untuk mengekalkan perpaduan dan
keharmonian adalah satu tuntutan. Sebagai mengakhiri khutbah pada hari ini,
mimbar ingin mengajak sidang Jumaat sekalian untuk menghayati intipati khutbah

yang menyeru kita semua sebagai umat Islam supaya:
Pertama : Mensyukuri nikmat kemerdekaan, keamanan dan kesejahteraan.

Kedua : Melaksanakan pengisian kemerdekaan mengikut acuan Islam ke arah
perpaduan, ukhuwwah dan kasih sayang kepada negara.

Ketiga : Untuk mengekalkan keharmonian dan kemakmuran dalam masyarakat
majmuk, kita hendaklah saling memahami dan bersatu padu serta
berpegang teguh kepada ajaran Islam yang membawa rahmah seluruh
alam.

Keempat : Hendaklah kita sentiasa bersyukur di atas segala nikmat Allah.

Ya Allah Ya Tuhan Kami. Kami memohon agar dengan rahmat dan
perlindungan-Mu, negara kami ini dan seluruh rakyatnya dikekalkan dalam
keamanan dan kesejahteraan. Tanamkanlah rasa kasih sayang di antara
kami, kekalkanlah perpaduan di kalangan kami. Semoga dengannya kami

sentiasa hidup aman damai, makmur dan selamat sepanjang zaman.

